
ТАҚРИЗИ МУАССИСАИ ПЕШБАР 
ба диссертатсияи Холов Сафобахш Санақулович дар мавзуи «Ниҳоди 

Президент ҳамчун унсури асосии ҳокимияти давлатӣ: ташаккул ва 
рушди он дар низоми сиёсии Точикистони муосир», ки барон дарёфти 
дарачаи илмии номзади илмҳои сиёсӣ аз рӯйи ихтисоси 5.6.2. Ниҳодҳо, 

равандхо ва технологияи сиёсӣ

Мутобиқати муҳтавои диссертатсия ба ихтисос ё соҳаи илми 
эълоншуда. Диссертатсияи Холов Сафобахш Санақулович дар бораи яке аз 
масъалаҳои муҳимми соҳаи илмҳои сиёсии муосир таҳия гардидааст, зеро 
омӯзиши «Ниҳоди Президент ҳамчун унсури асосии ҳокимияти давлатӣ: 
ташаккул ва рушди он дар низоми сиёсии Тоҷикистони муосир» яке аз 
проблемаҳои асосй дар низоми донишҳои сиёсӣ ба ҳисоб меравад. Хусусан 
таҳқиқи он дар шароити муносибатҳои нави ҷамъиятии замони муосир 
аҳамияти бузурги илмию амалиро соҳиб аст. Аз ин лиҳоз таҳқиқи ниҳоди 
президента ҳамчун унсури асосии ҳокимияти давлатӣ ва истифодаи онҳо дар 
шароити Ҷумҳурии Тоҷикистон, масъалаҳо, хусусиятҳо ва пешомадҳои 
инкишофи онҳо аҳамияти муҳим пайдо намуда, дар рушди низоми нави 
идоракунии сиёсии ҷомеа мақоми хосаро касб менамояд. Диссертатсияи 
Холов Сафобахш Санақулович дар мавзуи «Ниҳоди Президент ҳамчун 
унсури асосии ҳокимияти давлатй: ташаккул ва рушди он дар низоми сиёсии 
Тоҷикистони муосир», ки барои дарёфти дараҷаи илмии номзади илмҳои 
сиёсӣ пешниҳод шудааст, бо шиносномаи ихтисоси 5.6.2.Ниҳодҳо, равандҳо 
ва технологияи сиёсй, ки аз рӯйи он ба Шӯрои диссертатсионӣ мувофики 
фармоиши Комиссияи олии аттестатсионии назди Президента Ҷумҳурии 
Тоҷикистон аз 1-уми ноябри соли 2021, таҳти №311/01 ҳуқуқи қабули 
диссертатсияҳо барои ҳимоя дода шудааст, мувофиқ мебошад.

Мубрамияти таҳқиқи масъалаи ниҳоди Президент ҳамчун унсури 
асосии ҳокимияти давлатй дар шароити Ҷумҳурии Тоҷикистон ва 
хусусиятҳои онҳо дар он ифода меёбад, ки он масъалаи мураккаб ва рӯзмарра 
буда, то ҳоло аз ҷониби муҳаққиқон дар сатҳи зарурӣ мавриди омӯзиш қарор 
нагирифтааст. Аз ин лиҳоз, таҳқиқу баррасии масъалаҳои ниҳоди президента



дар шароити тағйирпазирии ҷомеаи сиёсии Ҷумҳурии Тоҷикистон, 
хусусиятҳои зуҳури онҳо, моҳият ва шаклгирии онҳо ҳамчун масъалаи 
муҳими инкишофи кишвар аҳамияти калон дорад. Пеш аз ҳама, омӯзиш ва 
таҳқиқи амиқи илмии ин мавзуъ дар раванди идораи сиёсии Ҷумҳурии 
Тоҷикистон дар замони соҳибистиқлолӣ, ташаккул ва такомули низоми 
давлатдории миллӣ ва таҳкиму такмили рушди ҷомеаи навин аҳмият ва 
зарурати хосаро касб менамояд.

Аҳамияти мавзӯи диссертатсионӣ инчунин дар он ифода меёбад, ки 
зарурати омӯзиш ва баррасии на танҳо ниҳоди Президент ҳамчун унсури 
асосии ҳокимияти давлатиро дар рушди ҳаёти сиёсии кишвар муайян 
менамояд, балки самтҳои нави инкишофи ҷомеаи сиёсии Тоҷикистонро дар 
давраи рушди истиқлоли сиёсӣ низ фарогир мебошад.

Саҳми илмии муаллиф дар омӯзиши масъалаи мазкур аз он иборат 
аст, ки ӯ мундариҷа ва муҳтавои корро мураттаб сохта, пешниҳодоти амалй 
ва пешбиниҳои илмиро дар мавриди масъалаҳои таҳқиқшаванда мушаххасан 
иброз намудааст. Муаллиф дар рафти таҳқиқи масъалаҳои гуногуни 
назариявию амалии ниҳоди Президент ҳамчун унсури асосии ҳокимияти 
давлатӣ асарҳои зиёди олимони хориҷиву ватаниро мушаххасан истифода 
намуда, кӯшидааст, ки онҳоро ба сифати манбаъ ва захираҳои сатҳи гуногун 
ба таври самаранок истифода намояд. Кори диссертатсиониро муаллиф 
мустақилона таҳия намуда, ҳамчун масъалаи илман асоснокшуда дар 
сатҳи зарурии навгониҳои илмӣ пешниҳод намудааст. Дуруст аст, ки 
рисолаи диссертатсионӣ характери воқеӣ пайдо намудааст. Дар 
диссертатсия нуктаҳои илмие ба ҳимоя пешниҳод шудаанд, ки онҳо дар 
замони муосир навгонии илмӣ маҳсуб меёбанд. Натиҷа ва нуктаҳои 
навини илмии ба ҳимоя пешниҳодшуда саҳми шахсии муаллифи 
диссертатсияро нишон медиҳанд.

Мақсади таҳқиқотро муайян намудани нақши ниҳоди Президент 
ҳамчун унсури асосии ҳокимияти давлатӣ дар амалй намудани ҳадафҳои 
сиёсӣ дар шароити ҷаҳонишавӣ дар Тоҷикистон ташкил медиҳанд. Барои 
амалй намудани мақсади умумию асосии таҳқиқоти илмӣ зарурати ҳалли 
вазифаҳои зерин ба миён меоянд:

- таҳлили назарияҳои классикӣ ва муосири ниҳоди президента дар илми 
сиёсатшиносӣ;

- таҳқиқи заминаҳои сиёсӣ ва таърихии ташаккули ниҳоди Президент 
дар Ҷумҳурии Тоҷикистон;

- ошкор намудани хусусиятҳои институтсионалӣ ва ҳуқуқии ҳокимияти 
президента дар сохтори низоми сиёсии Ҷумҳурии Тоҷикистон;

- муайян кар дани нақш ва мақоми Президента Ҷумҳурии Тоҷикистон 
дар таъмини суботи сиёсӣ, таҳкими давлатдорӣ ва ҳифзи амнияти милли.

- таҳлили фаъолияти Президент дар сиёсатҳои дохилӣ ва хориҷӣ ҳамчун 
яке аз омилҳои муҳим ва калидии таъмини устувории низоми сиёсии кишвар;

- муайян кардани самтҳо ва тамоюлҳои эҳтимолии рушди минбаъдаи 
ниҳоди Президент дар Ҷумҳурии Тоҷикистон.

Масъалаи ниҳоди Президент ҳамчун унсури асосии ҳокимияти давлатй 
дар илмҳои сиёсй дар шароити Тоҷикистон бори наху ст дар доираи 
таҳқиқоти мукаммали диссертатсионӣ мавриди таҳлилу таҳқиқ қарор ёфта, 
мавҷудияти эҳтиёҷоти ҷомеа ба омӯзиши он муҳиммияти мавзуъро асоснок 
намудааст. Навгонии илмии таҳқиқоти мазкурро ба таври зерин нишон 
додан мумкин аст:

- мафҳуми “ниҳоди президента” ба маънои васеъ ва мушаххас дар 
амалияи сиёсй муайян ва асоснок карда шудаанд ва мавриди истифода қарор 
гирифтаанд;

- ҷанбаҳои амалии татбиқи ниҳоди Президент ва аҳамияти онҳо дар 
самаранокии қабули қарорҳо муайян ва асоснок карда шудаанд;

- тавассути таҳлили масъалаи ниҳоди Президент ҳамчун унсури асосии 
ҳокимияти давлатӣ ва нақши он дар тағйирпазирии муносибатҳои сиёсй дар 
Тоҷикистон дар шароити соҳибистиқлолӣ асоснок карда шуд, ки намунаи 
сулҳофарии тоҷикон метавонад дар тағйирпазирии муносибатҳои иҷтимоӣ- 
сиёсӣ ва ҳалли низоъҳои дохилӣ дар таҷрибаи муосири сулҳофарӣ ҳамчун 
намуна истифода бурда шавад;

- муайян ва асоснок карда шуд, ки ниҳоди Президент ҳамчун намунаи 
олии таҳаввулот дар рушди ҳокимияти давлатй дар маҷмӯъ хусусияти 
равандҳои сиёсиро куллан тағйир дода, ба онҳо мазмун, моҳият ва вижагиҳои 
ҷадид ворид менамоянд;

Аҳамияти назариявй ва амалии таҳқиқот дар он ифода меёбад, ки 
дар таҳқиқоти диссертатсионӣ тағйиротҳои сифатии дар муддати солҳои 
истиқлолияти сиёсии кишвар ба вуҷуд омада мавриди таҳлили ҳамаҷониба 
қарор гирифтаанд, ки метавон натиҷаҳои бадастовардашударо дар 
таҳқиқотҳои минбаъда истифода намуд. Онҳо дар раванди таҳлил ва 
хулосагириҳои омӯзиши мушкилоти шаклгирии давлатй муосири 
Тоҷикистон, такмил додани раванди демократикунонии ҷомеа ва рушди 
идоракунии сиёсии Тоҷикистон аҳамияти муҳим доранд.

Муқаррароти асосӣ, хулосаҳо ва тавсияҳои амалии таҳқиқотро метавон 
дар кори мақомоти муайяни ҳокимияти давлатй дар раванди омода намудани 
консепсияҳо ва стратегияҳои минбаъдаи инкишоф ва барномаҳои мақсаднок

ҷиҳати самаранок гардонӣ ва демократикунонии низоми идораи ҷомеа 
истифода намуд.

Дараҷаи эътимоднокии натиҷаҳои таҳқиқот аз дақиқияти маълумот, 
кофӣ будани ҳаҷми маводи таҳқиқотӣ, коркарди натиҷаҳои таҳқиқот ва 
ҳаҷми интишорот, гузаронидани таҳқиқоти диссертатсионӣ бармеояд. 
Хулоса ва тавсияҳо дар асоси таҳлили илмии натиҷаҳои таҳқиқоти назариявӣ 
ва таҷрибавӣ пешниҳод карда шудаанд.

Тасвиби натиҷаҳои диссертатсия дар корҳои нашргардида. 
Автореферат ва корҳои илмие, ки дар мавзуи таҳқиқотӣ чоп гардидаанд 
мазмуни асосии рисолаи диссертатсиониро ба таври зарурӣ инъикос 
менамоянд. Нуктаҳои асосии таҳқиқот дар 5 мақолаҳои илмӣ баён 
гардидаанд, ки аз онҳо 3 мақола дар маҷаллаҳои илмии тақризшавандаи 
Комиссияи олии аттестатсионии назди Президенти Ҷумҳурии Тоҷикистон ба 
табъ расидаанд. Ҳамчунин, нуктаҳои асосии таҳқиқоти диссертатсионй дар 
конференсияҳо ва семинарҳои гуногуни илмию амалии донишгоҳию 
ҷумҳуриявӣ ва байналмилалӣ аз ҷониби муаллиф дар шакли маърӯза 
пешниҳод гардидаанд. Дар интишорот натиҷаҳои асосй, хулосаҳои таҳқиқот 
ва тавсияҳои муаллиф инъикоси худро ёфтаанд.

Диссертатсия аз номгӯи ихтисораҳо, муқаддима, тавсифи умумии 
таҳқиқот, 3 боб, 8 зербоб, баррасии натиҷаҳо, хулоса ва рӯйхати адабиёт 
иборат мебошад.

Муаллиф дар боби якуми рисолаи худ -“Заминаҳои иҷтимоию сиёсии 
пайдоиши ниҳоди президента” ном гирифтааст ва аз 3 зербоб иборат аст, 
масъалаҳои илмию назариявй ва методологии таҳқиқи ниҳоди президентиро 
ба таври васеъ мавриди баррасӣ қарор додааст.

Дар зербоби аввали боби мазкур ” Президент ҳамчун мафҳуми сиёсӣ: 
моҳият, хусусиятҳо ва дарки илмии он” муаллиф ниҳоди президентиро аз 
нигоҳи сохторӣ маҷмӯи мураккаб ва ба ҳам алоқаманди васила ва усулҳое 
медонад, ки дар доираи ҳадафҳои муайян танзим гашта, ба онҳо мунтазамӣ, 
силсиланокй, баҳампайвастагӣ ва мақсаднокӣ хос мебошад. Илмҳои сиёсӣ 
собит менамоянд, ки механизмҳои дар раванди ташаккули муносибатҳои 
сиёсии истифодашаванда хусусияти маҷмуӣ доранд. Аз ин нуқтаи назар дар 
шакли умум ва ба ҳам алоқаманд технологияҳои сиёсиро ташкил медиҳанд, 
ки муҳаррик ва ҷузъи асосӣ дар тамоми равандҳои сиёсӣ ва амалӣ намудани 
ҳокимияти сиёсӣ маҳсуб меёбанд.

Дар илмҳои сиёсӣ мафҳуми «ниҳоди президента» бо маъниҳои гуногун 
тафсир шудааст. Ин гуногунмазмунӣ аз табиати мушкили иҷтимоию сиёсӣ ва 
сохторию вазифавии он бармеояд.

Диссертант нишон додааст, ки ниҳоди президента ҳамчун рукни 
муҳимми равандҳои сиёсй дар ташаккулу хусусияти онҳо нақши калон 
дошта, ҳамчун механизмҳои фаъолгардонӣ ва суръатбахшии зуҳуроту 
ҳодисот ҷиҳати ба ҳадаф расидани субъектҳои сиёсат нақши муҳим доранд. 
Самаранокии ниҳоди президента аз омилҳои гуногун, пеш аз ҳама, омилҳои 
инсонӣ, вобастагии ҷиддӣ дошта, таъсиррасониҳо дар доираи дигар 
технологияҳо ҳам ба инсон нигаронида мешаванд.

Дар зербоби дуюми боби аввал «Марҳилаҳои ташаккул ва рушди 
таърихии ниҳоди президента» муаллиф ба ҷанбаҳои амалии ниҳоди 
президентӣ диққат медиҳад. Раванди қабули қарорҳо ҳамчун ниҳоди 
президента ва мусоидаткунанда ба устувории равандҳои сиёсӣ ва татбиқи 
муносибатҳои ҳокимият ифодакунандаи маҳорат ва истеъдоди идоракунӣ 
буда, тавассути он мақсади ниҳоӣ ба даст оварда мешавад. Истифодаи 
методҳои гуногун дар раванди татбиқи ҳокимият ва идоракунӣ масъалаи 
дорои заминаҳои иҷтимоию маънавӣ ва сиёсй буда, дар ин масир истифодаи 
маҳорати баланди дарки воқеият ва имконият зарур мебошад.

Дар зербоби сеюми боби аввал «Низоми идоракунии президента: 
моҳият, хусусиятҳо ва типологияи он» муаллиф нишон додааст, ки моҳияти 
ин шакли идоракунӣ танҳо ба мақоми президента давлат махдуд нашуда, 
маҷмӯи муносибатҳои ҳуқуқӣ, сиёсй ва институтсионалиро дар бар мегирад, 
ки фаъолияти самараноки тамоми механизми давлатиро таъмин менамоянд. 
Дар ин замина, шакли ҳокимияти давлатӣ ҳамчун низоми ташкили мақомоти 
олии ҳокимият ва тартиби амалисозии ваколатҳои онҳо арзёбӣ гардида, маҳз 
хусусияти муносибатҳои байни мақомоти қонунгузор, иҷроия ва судӣ 
мазмуну муҳтавои онро муайян месозад. Бинобар ин, таҳлили низоми 
идоракунии президента танҳо тавассути омӯзиши мақоми Президент махдуд 
намегардад, балки муносибатҳои байни тамоми мақомоти олии давлатӣ, 
тартиби ташаккули онҳо ва механизмҳои ҳамоҳангсозии фаъолияти онҳоро 
низ дар бар мегирад.

Боби дуюми рисолаи Холов С. С. - «Ташаккул ва рушди ниҳоди 
Президент дар Ҷумҳурии Тоҷикистон» ном дошта, аз се зербоб иборат аст. 
Дар ин қисмати рисола муаллиф хусусиятҳои ниҳоди Президентро дар 
шароити Тоҷикистон мавриди таҳқиқ ва баррасӣ қарор додааст.

Дар зербоби якуми боби дуюм «Заминаҳои сиёсии пайдоиш ва рушди 
ниҳоди Президент дар Ҷумҳурии Тоҷикистон» муаллиф ба тасвиб 
расондааст, ки таъсиси мансаби Президент дар Тоҷикистон пеш аз ҳама ба 
зарурати баланд бардоштани самаранокии ҳокимияти иҷроия, ҳамоҳангсозии 
фаъолияти мақомоти давлатӣ, таъмини иҷрои қонунҳо ва таҳкими суботи 
сиёсӣ вобаста буд. Маҳз тавассути таъсиси ин ниҳод барон ташкили низоми 
мутамаркази идоракунии давлатӣ ва татбиқи сиёсати ягонаи давлатй заминай 
воқеӣ фароҳам гардид.

Дар зербоби дуюми боби дуюм «Мақом ва ҷойгоҳи ниҳоди Президент 
дар низоми тақсимоти ҳокимияти сиёсии Тоҷикистони муосир» муаллиф 
нишон медиҳад, ки дар шароити давлатдории муосир ҳокимияти сиёсй асоси 
ташаккул ва фаъолияти низоми сиёсй буда, тавассути он самтҳои асосии

рушди ҷомеа, фаъолияти мақомоти давлатӣ ва муносибатҳои байни давлату 
ҷомеа муайян мегарданд. Дар чунин низом ниҳоди президентӣ ҳамчун яке аз 
унсурҳои калидии ҳокимияти сиёсӣ баромад намуда, дар таъмини устувории 
сохтори давлатӣ, ҳамоҳангсозии фаъолияти мақомоти давлатӣ ва татбиқи 
сиёсати ягонаи давлатӣ нақши меҳварӣ дорад. Аз ин рӯ, мақоми Президенти 
Ҷумҳурии Тоҷикистон танҳо бо салоҳиятҳои ҳуқуқии ӯ маҳдуд нашуда, 
ҳамчун маркази муттаҳидкунандаи иродаи сиёсӣ, кафили суботи сиёсӣ ва 
таъминкунандаи фаъолияти мутаносиби мақомоти давлатӣ арзёбӣ мегардад.

Зербоби сеюми боби дуввум «Инъикоси конститутсионии фаъолияти 
Президент дар Ҷумҳурии Тоҷикистон» номгузорӣ шудааст Муаллиф иброз 
медорад, ки ташаккул ва рушди ниҳоди Президент дар Ҷумҳурии 
Тоҷикистон бо такмили пайдарпайи заминаҳои конститутсионӣ ва ҳуқуқии 
фаъолияти он робитаи мустақим дорад. Маҳз Конститутсияи Ҷумҳурии 
Тоҷикистон мақоми ҳуқуқии Президент, тартиби интихоб, муҳлати 
ваколатҳо, салоҳиятҳо, кафолатҳои фаъолияти ӯ ва муносибаташро бо дигар 
мақомоти давлатй муайян намуда, асоси ҳуқуқии фаъолияти ин ниҳодро 
ташкил медиҳад. Аз ин рӯ, инъикоси конститутсионии фаъолияти Президент 
яке аз омилҳои асосии таъмини устувории низоми идоракунии давлатй ва 
татбиқи принсипи волоияти қонун дар Ҷумҳурии Тоҷикистон ба ҳисоб 
меравад.

Боби сеюми рисолаи диссертант «Нақши ниҳоди Президент дар низоми 
сиёсии Тоҷикистони муосир» ном дошта, аз 2 зербоб иборат аст, ки бевосита 
ба омӯзиши ташаккули ин ниҳод ва аҳамияти он барои ҷомеаи тоҷикистонӣ 
тахассус дода шудааст.

Дар зербоби якуми боби сеюм «Президент ҳамчун кафили суботи 
сиёсй ва амнияти миллй дар Ҷумҳурии Тоҷикистон» ном дошта муаллиф дар 
он мавзуи амнияти миллй ҳамчун яке аз рукнҳои асосии давлатдории муосир 
дар ҳифзи манфиатҳои миллй, таъмини соҳибихтиёрии давлатй, тамомияти 
арзй ва нигохдории суботи ҷомеа мавриди омӯзиш қарор гирифтааст. Дар 
шароити ҷаҳонишавй ва афзоиши таҳдидҳои гуногуни дохиливу хориҷӣ 
масъалаи таъмини амнияти миллй ба яке аз самтҳои афзалиятноки сиёсати 
давлатй табдил ёфтааст. Ҷумҳурии Тоҷикистон низ ҳамчун узви ҷомеаи 
ҷаҳонӣ ва давлатй мустақил ба таҳкими низоми амниятии худ таваҷҷуҳи 
махсус зоҳир намуда, онро яке аз омилҳои муҳими рушди устувори сиёсй, 
иқтисодӣ ва иҷтимоӣ арзёбй менамояд.

Зербоби дуввуми боби севвум «Таҳкими ниҳоди Президенти Тоҷикистон 
дар шароити мураккаби инкишофи сиёсй» ном гирифта, асоснок карда 
шудааст, ки дар Ҷумҳурии Тоҷикистон раванди объективии сиёсиву ҳуқуқӣ 
буда, дар шароити буҳрони амиқи сиёсй, ҷанги шаҳрвандӣ, заъфи сохторҳои 
давлатй ва зарурати ҳифзи истиқлолияти миллй ташаккул ёфтааст. Дар чунин 
шароит мавҷудияти маркази ягонаи сиёсй барои таъмини суботи давлатй, 
ҳамоҳангсозии фаъолияти мақомоти ҳокимият ва ҳифзи якпорчагии кишвар 
аҳамияти ҳалкунанда касб намуд. Дар марҳилаҳои ҳассоси рушди давлатдорй 
нақши шахсият дар идоракунии сиёсй афзоиш ёфта, фаъолияти роҳбари 
давлат метавонад ба омили муҳими таҳкими давлатдорй мубаддал гардад.

Умуман, масъалаи мазкур дар рисола ба таври васеъ ва амиқ мавриди 
таҳлил ва хулосагириҳо қарор гирифтааст.

Хулосаву натиҷаҳо ва тавсияҳои пешниҳоднамудаи муаллиф аҳамияти 
муҳимми илмию назариявӣ ва амалиро соҳибанд, зеро онҳо барои муайян 
кар дани самтҳои асосии рушди ниҳоди Президент дар Ҷумҳурии Тоҷикистон 
роҳ ва воситаҳои такмили онҳо мусоидат менамоянд.

Бо вуҷуди ҳамаи ин муваффақиятҳо дар диссертатсияи Холов С.С. баъзе 
норасогиҳо мавҷуданд, хусусан:

1. Дар таҳқиқот масъалаи нақши интихоботи президентй дар ташаккули 
легитимияти ниҳоди Президент метавонист бештар инъикос гардад. Таҳлили 
хусусиятҳои институтсионалй ва сиёсии интихоботи президентй барои дарки 
раванди ташаккули муносибатҳои байни ҷомеа ва ҳокимияти давлатй 
аҳаммияти муайян дорад бахусус дар шароити муосир рушди ниҳодҳои 
ҷомеаи демократа дар кишвар.

2. Масъалаи рушди минбаъдаи ниҳоди Президент дар шароити 
рақамикунонии идоракунии давлатй дар рисола ба таври пурратар инъикос 
наёфтааст. Бо дарназардошти тағйироти технолога, рушди ҳукумати 
электронӣ ва шаклҳои нави иртиботи давлат бо шаҳрвандон, ин самт 
метавонад яке аз масъалаҳои муҳими таҳқиқоти минбаъда бошад.

3. Масъалаи қонуният ва легитимияти ҳокимияти президентй 
метавонист ҳамчун яке аз самтҳои мустақили таҳлил дар рисолаи илмй 
мавриди таваҷҷуҳ қарор гирад. Ин имкон медод, ки ниҳоди Президент на 
танҳо аз нуқтаи назари сохтор ва салоҳият, инчунин аз ҷиҳати муносибати он 
бо ҷомеа ҳамчун асосҳои эътирофи сиёсии ҳокимияти амалкунанда таҳлил 
карда шавад.

Дар маҷмуъ эродҳои номбаргардида ба мазмуну мундариҷаи 
диссертатсия таъсири манфй нарасонида, арзиши илмии онро коста 
намегардонанд.

Хулоса диссертатсияи Холов Сафобахш Санақулович дар мавзуи 
«Ниҳоди Президент ҳамчун унсури асосии ҳокимияти давлатй: ташаккул ва 
рушди он дар низоми сиёсии Тоҷикистони муосир» ба талаботи бандҳои 31 
ва 33-и Тартиби додани дараҷаҳои илмй, ки бо қарори Хукумати Ҷумҳурии 
Тоҷикистон аз 3 0.06.2021, №267 (бо тағйиру иловаҳо бо қарори Хукумати 
Ҷумҳурии Тоҷикистон аз 26.06.2023, №295) тасдиқ шудааст, мувофиқ буда, 
муаллифи он сазовори дарёфти дараҷаи илмии номзади илмҳои сиёсӣ аз рӯйи 
ихтисоси номбаргардида мебошад.

Тақризи муассисаи пешбар дар асоси муқаррароти бандҳои 76-79 ва 81-и 
Тартиби додани дараҷаҳои илмй, ки бо қарори Ҳукумати Ҷумҳурии 
Тоҷикистон аз 30.06.2021, №267 (бо тағйиру иловаҳо бо қарори Ҳукумати 
Ҷумҳурии Тоҷикистон аз 26.06.2023, №295) тасдиқ гардидааст, таҳия ва 
пешниҳод шудааст.

Тақриз аз ҷониби дотсенти кафедраи сиёсатшиносӣ Донишгоҳи 
давлатии Кӯлоб ба номи Абуабдуллоҳи Рӯдакӣ номзади илмҳои сиёсӣ 
Яқубзода Фирӯз Нурмат омода гардидааст.

7



Тақризи мазкур дар ҷаласаи ғайринавбатии кафедраи сиёсатшиносии 
МДТ «Донишгоҳи давлатии Кӯлоб ба номи Абуабдуллоҳи Рӯдакӣ» аз 
04.09.2026, №1 муҳокима ва тасдиқ шудааст.

Дар ҷаласа 11 нафар омӯзгорони кафедраи мазкур иштирок доштанд. 
Натиҷаи овоздиҳӣ: «тарафдор» - 11 нафар, «муқобил» - нест, «бетараф» - 
нест.

Раиси ҷаласа:
мудири кафедраи сиёсатшиносии 
ДДК ба номи А. Рӯдакӣ, 
номзади илмҳои сиёсӣ, дотсент

Эксперт:
номзади илмҳои сиёсӣ, 
дотсенти кафедраи сиёсатшиносии 
ДДК ба номи А. Рӯдакӣ

Муродова Г.Р.

Пирназаров Э.А.

Котиби маҷлис:
номзади илмҳои сиёсй, дотсент Яқубзода Ф.Н.

Имзои Муродова Г.Р., Пирназаров Э.А.,
ва Яқубзода Ф.Н. - ро тасдиқ менамоям: 
Сардори Раёсати кадрҳо ва корҳои 
махсуси ДДК ба номи А. РӯдакО^^^С

Суроғаи муассисаи пешва^' ^^0 !»1
735360, Ҷумҳурии ТоҷикисШ^ ^^ 
шаҳри Кӯлоб, кӯчаи С. Сафар6$<1Д~_^ 
Тел/Ғах:+992(833-22) 2-35-06
www.kgu.tj. E-mail: info@kgu.tj

Давлатзода М.А.

«^•4 » сентябр соли 2026

